
Врз основа на договорот за заем за Проектот за енергетска ефикасност во јавниот сектор (IBRD – 9038МК) финансиран од Меѓународната банка за обнова и развој – Светска банка, Министерството за финансии го објавува следниот

ЈАВЕН ПОВИК БР. ПСЕЕП 01/2020
за доставување на барања за изразување интерес за користење на средства од ПСЕЕП предвидени во компонентата 1 (а) - Инвестиции за енергетска ефикасност во општините

1. ПРЕДМЕТ НА ОГЛАСОТ
Предмет на овој оглас е доделување на финансиска поддршка на единиците на локалната самоуправа наменета за намалување на потрошувачката на енергија во јавниот сектор и истовремено подобрување на нивото и квалитетот на јавните објекти и јавното осветлување. Вкупните средства предмет на овој оглас се во износ од 10,5 милиони евра.

Во рамки на оваа финансиска поддршка предвидено е доделување на заеми со 20% дел од износот кој ќе биде грант, наменети за финансирање на инвестициски проекти за енергетска ефикасност во општинскиот сектор, како и трошоци за подготовка на енергетска ревизија и технички проекти кои ќе бидат покриени од страна на Министерството за финансии.
2. ПРАВО НА КОРИСТЕЊЕ НА СРЕДСТВАТА 
Право на користење на средствата имаат единиците на локалната самоуправа дефинирани согласно Законот за територијална организација на единиците за локална самоуправа (Сл. весник бр.55/04 и соодветните измени).
3. ВИСИНА И НАМЕНА НА ФИНАНСИСКАТА ПОДДРШКА

Вредноста на финансиската поддршка по општина може да варира од 50.000 до 750.000 евра и истата зависи од слободниот капацитет за задолжување на општината и проценетата инвестициска вредност на предложениот општински проект.
Општините ќе добиваат 80% од средствата како долгорочно позајмување со потпишување на договор за под-заем со Министерството за финансии. Останатите 20% се доделуваат како грант средства на општините со потпишување на договор за грант со Министерството за финансии. 

Под-заемите се доделуваат под следниве услови: 

· рок на отплата од 7 до 12 години, со вклучен грејс период до 3 години и 

· каматна стапка која е еднаква на каматата што ја плаќа Република Северна Македонија кон Светска банка  

ПСЕЕП е проект базиран на побарување на финансиски средства затоа основен принцип за алоцирање/распределба на средства по општина е "прва пријавена - прва услужена општина" врз основа на одобрена прифатливост на предложениот проект во согласност со критериумите наведени во поглавје 3.3.1 од Прирачникот за управување со ПСЕЕП проектот.
4. ПРИФАТЛИВИ ИНВЕСТИЦИИ 
Прифатливи трошоци во рамките на оваа финансиска поддршка се рентабилни реновирања на општински објекти кои ги исполнуваат критериумите и јавно осветлување управувано од општината. 

Следните инвестициски мерки ќе бидат прифатливи за финансирање во рамките на оваа финансиска поддршка:
a) Мерки поврзани со обвивката на објектот:
· изолација на надворешни ѕидови, подрум и поткровје/таван,
· поправка/замена на надворешни врати,

· поправка/замена на прозорци, оптимизација на прозорци (оптимизацијата на прозорците вклучува делумна замена на постојни прозорци со ѕидови при тоа водејќи сметка за потребите од дневна светлина).
b) Системи за ладење и греење:

· надградба/замена на котел,

· промена на гориво т.е. од нафта на биомаса,

· поврзување на системи со централно греење,
· поставување и поврзување на гасоводен систем,
· рефлектирачка површина на ѕидовите позади радијаторите, 

· контролни системи, 

· изолација на цевки, 

· замена на чилери / клима уреди, 
· топлински (термални) пумпи. 

c) Осветлување:

· LED светилки, 

· диоди кои емитуваат светлина,

· фотоволтаични системи за јавно осветлување. 

d) Енергетски и други системи кои користат енергија:
· пумпи и вентилатори, 

· соларно загревање на вода, 

· фотоволтаични системи.
Списокот на прифатливи мерки за енергетска ефикасност не е ограничен (т.е. некои други активности / мерки кои не се наведени може да се разгледаат). 
Сите категории на расходи вклучуваат финансирање на даноци и други јавни даноци и давачки. Финансиската поддршка изнесува 100% од вредноста на прифатената инвестиција и ќе се обезбедува на единиците на локалната самоуправа со 80% заем и 20% грант. 
5. УСЛОВИ ЗА КОРИСТЕЊЕ НА СРЕДСТВА И ДОКУМЕНТАЦИЈА КОЈА СЕ ПОДНЕСУВА 
Со цел промовирање на транспарентноста и отчетноста, општините мора да ги исполнат основните критериуми за да може да користат средства од ПСЕЕП проектот и тоа: 

· Објавени годишни буџети и ревизорски извештаи. Општината да ги има објавено поврзаните стратегии; 

· Општината да има воспоставен механизам за повратни информации од засегнати страни (на пр. интернет страната на општината, центар за односи со граѓани, комитет за корисници и/или кутија за поплаки и пофалби).

Секој проект кој ќе биде предложен од страна на општината да се финансира со под-заем од Компонента 1 потребно е да ги исполни следниве услови: 

· да биде во сопственост (или доделен) на локалната власт или институција под / во ингеренции на општината (со исклучок на општинските претпријатија, приватни објекти во користење на општината и сл.)

· да биде статички и сеизмички безбеден, 

· да нема целосно реновирање со мерки за енергетска ефикасност во последните 10 години, 

· да биде најмалку 5 години стар; 

· да нема планови за преместување на канцелариите, нивно затворање, рушење на објектот или приватизација; 

· да има задоволителна стапка на искористеност (на пример, најмалку 60% од проектираниот капацитет на објектот да е во употреба); 
· предложениот под-проект треба да биде одобрен од општинскиот совет. 

При апликацијата за користење на средства од ПСЕЕП,  потенцијалната единица на локалната самоуправа треба да ја поднесе следнава документација:

1. Барање за користење на средства од Проектот за енергетска ефикасност во јавниот сектор, коректно и читливо пополнето на македонски јазик и со кирилично писмо; 

2. Проектно фише, коректно и читливо пополнето на македонски јазик и со кирилично писмо;
3. Одлука од Советот на општината за намера за реализација на проектот со заем од ПСЕЕП и овластување за потпишување на Иницијален договор 
После исполнувањето на критериумите за учество, Министерството за финансии и Општината ќе потпишат Иницијален договор со што ќе му овозможи на Министерството преку Единицата за управување со проектот (ЕУП) да подготви енергетска ревизија и техничка документација за предложениот под-проект. Спроведувањето на градежната фаза ќе го врши општината, додека надзорот во текот на градежните активности ќе го спроведува Министерството за финансии / ЕУП. 

Барателот може да поднесе само едно барање во рамките на овој јавен повик. Барањето може да се однесува на еден или повеќе општински објекти или системи за јавно осветлување во едно или повеќе населени места во општината. Барателот може да предложи проект кој има поголема вредност од неговиот лимит за задолжување, но притоа потребно е да достави решение за начинот на кој ќе се обезбедат преостанатите средства за целосно затворање на финансиската конструкција на проектот.
6. ПОДИГНУВАЊЕ НА ОБРАСЦИ И УПАТСТВА

Образецот – Барање за користење на средства и Проектно фише, заедно со Упатството за користење на заем од ПСЕЕП може да се подигне од веб страната на Министерството за финансии, односно на линкот: https://finance.gov.mk/proekt_za_energetska_efikasnost/ или директно во Министерството за финансии на следната адреса:
Министерство за финансии

ул. Даме Груев 12, 

1000 Скопје

7. ДОСТАВУВАЊЕ НА ДОКУМЕНТИТЕ

Пополнетите барања за користење на средства од ПСЕЕП проектот заедно со целокупната потребна документација се доставуваат на македонски јазик во затворен плик со назнака на предната страна на пликот “НЕ ОТВОРАЈ, за Јавен повик бр. ПСЕЕП 01/2021“.  

Барањето може да се достави по препорачана пошта или лично во Писарницата на Министерството за финансии, во спротивно Министерството не презема одговорност за губење или предвремено отворање на документацијата.

Краен рок за доставување на барањата е два месеци од денот на објавувањето на огласот, односно најдоцна до 14.07.2021 година до 16.00 часот. Барањата доставени по предвидениот рок нема да бидат разгледувани. 

Подетални информации во врска со овој Повик може да се добијат на адресата наведена подолу во текот на секој работен ден од 8:30 до 16:30 часот.

Министерство за финансии

Проект за енергетска ефикасност во јавниот сектор (ПСЕЕП)

Адреса: ул. Даме Груев 12, 1000 Скопје

Контакт лица:

Ана Дамјаноска

Телефон: 075 307 630
Е-пошта: ana.ristovska@finance.gov.mk

Зоран Дејкоски

Телефон: 070 315 349
Е-пошта: zoran.dejkoski@finance.gov.mk
